
MENEJER BOSHQARUVIDA 
BOSHQARUV MEHNATI VA 

GURUHLAR DINAMIKASI
Xasanova Sitora Islamovna

Buxoro davlat universiteti “Iqtisodiyot” kafedrasi o‘qituvchisi
 

Annotatsiуa: Mamlakatda ro‘y berayotgan iqtisodiy islohotlar boshqarish shakllari va usullarini takomillashtirish sohasi-
dagi jiddiy ishlar bilan birgalikda olib borilmoqda. Bu holat ishlab chiqarishning barcha darajalari va bo‘g‘inlarida uni tashkil 
etish va boshqarishdagi sifat o‘zgarishlarini amalga oshirishni talab qiladi. Har bir tashkilotda rasmiy va norasmiy guruhlar 
mavjud. Ular tashkilot rivojlanishi va samaradorligiga katta ta’sir ko‘rsatadi. Guruh – ikki yoki undan ortiq kishilarning biror 
maqsad yoki vazifasini amalga oshirish yo‘lida birlashishi yoki o‘zaro kelishuv, bir-birini tushunish.

Kalit so‘zlar: Boshqaruv uslubi, rahbarning ish uslubi, Inson resurlari, xodim, kichik guruhlar, katta guruhlar, nizо, stress, 
boshqaruv jarayonidagi nizo, personal menejment, mehnatni tartibga solish, aqliy mehnat.
Abstraсt: The economic reforms taking place in the country are being carried out in conjunction with serious work in the 
sphere of improving the forms and methods of settlement. It requires the implementation of qualitative changes in its orga-
nization and management at all levels and booths of production. Each organization has formal and informal groups. They 
have a huge impact on the development and preservation of the organization. A group is the union or mutual agreement 
of two or more people towards the realization of some goal or task, understanding each other.

Keу words: Management style, leader’s working style, Human Resources, employee, small groups, large groups, conflict, 
stress, conflict in the management process, personal management, labor regulation, mental labor.
Аннотация: Экономические реформы, происходящие в стране, сопровождаются серьезной работой в области 
совершенствования форм и методов управления. Это обстоятельство требует осуществления качественных 
изменений в его организации и управлении на всех уровнях и звеньях производства. В каждой организации есть 
формальные и неформальные группы. Они оказывают большое влияние на развитие и эффективность органи-
зации. Группа-объединение или взаимное согласие двух и более лиц по пути реализации какой-либо цели или 
задачи, понимания друг друга.

Ключевые слова: Стиль управления, стиль работы руководителя, человеческие ресурсы, работник, малые группы, 
большие группы, конфликт, стресс, конфликт в процессе управления, Управление персоналом, регулирование 
труда, умственный труд.

K I R I S H
Boshqaruv uslubi – bu boshqaruv jarayonida kelib chiqadigan muammolarni hal qilish usullari, yo‘llari 

majmuasidir. Ish uslubi – bu boshqaruv funksiyalarini samarali bajarish maqsadida biror bir organning yoki 
rahbarning bo‘ysunuvchilarga aniq va nisbatan barqaror ta’sir ko‘rsatish usuli va yo‘llari majmuasidir. Rah-
barning ish uslubi – bu boshqaruv jarayonida u yoki bu masalalarni hal qilishda uning o‘ziga xos yondashishidir. 
Rahbar qaror qabul qilganda, uning bajarilishini tashkil etganda va qo‘l ostidagi kishilar ishini nazorat qilganda 
u o‘z vazifalariga muvofiq ish ko‘radi. Biroq har bir rahbar bunda o‘ziga xos ravishda, boshqaruv jarayonida 
o‘zi uchun mos bo‘lgan, o‘z rahbarlik uslubini belgilaydigan usullar bilan harakat qiladi. Mutlaqo bir xil ikki kishi 
bo‘lmaganidek, rahbarlikda ham mutlaqo bir xil uslub bo‘lmaydi. Rahbarlik uslubi rahbarlarning o‘z qo‘l ostidagi-
lari bilan aloqasida, ularning o‘zaro munosabatlarida tarkib topadi.

M U H O K A M A  V A  N A T I J A L A R
Boshqaruv jarayonida bajariladigan vazifaga qarab boshqaruv personalining uch toifasi: rahbarlar, 

mutaxa sislar va boshqa xizmatchilar toifalariga ajratib ko‘rsatiladi. Boshqaruv personalining ajratib ko‘rsatilgan 
guruhlaridan har biriga ular mehnatining mazmuni, aqliy faoliyat xarakteri va jamoa faoliyati natijalariga ta’sir 
qilishi nuqtayi nazaridan o‘ziga xos xususiyatlar xosdir.

Tashkilotlar va tarkibiy bo‘linmalarning rahbarlari – boshqaruv apparati faoliyatining barcha eng muhim 
masalalari yuzasidan qarorlar qabul qiladilar. Ularning lavozim vazifalari doirasiga kadrlarni tanlash va joy-
joyiga qo‘yish, ijrochilar ishini, ishlab chiqarish bo‘g‘inlari va boshqaruv bo‘linmalari faoliyatini muvofiqlashtirish 
kiradi. Ularning asosiy vazifasi –  ishlab chiqarish jamoasining samarali mehnat qilishini ta’minlashdir. Jamoa-
ning yetakchisi bo‘lgan rahbarga zamonaviy qarashning o‘ziga xos xususiyati shundan iboratki, u tashkilotdagi 

izchil o‘zgarishlarning asosiy tashabbuskori sifatida innovatsion tashkiliy madaniyatning tashuvchisi sifatida 
namoyon bo‘ladi.

Hozirgi zamon rahbarining eng muhim xususiyatlari: jamoani tashkiliy rivojlantirish, o‘z ortidan jamoani 
ergashtira olish qobiliyati, yaxshi psixologik iqlimni vujudga keltirish va qo‘llab quvvatlashdan iboratdir. Tashkiliy 
rivojlanish besh bosqichdan iborat bo‘ladi: 

 1. “Pioner” bosqichi. 
 2. Tashkil etish va hamkorlik bosqichi. 
 3. Uyg‘unlashish va rivojlanish bosqichi. 
 4. Jadal o‘sish bosqichi. 
 5. Byurokratlashuv bosqichi.
“Inson resurlarini boshqarish” tushunchasi boshqarishning strategik jihatlarini, shuningdek, sotsial rivojla-

nish masalalarini o‘z ichiga oladi va ularga ustuvorlik beriladi. Iboralarning turlicha ma’no kasb etishi faoliyat tur-
lari va yo‘nalishi bilan bog‘liq. Chunonchi, “xodim” iborasi ko‘p hollarda kichik (100 kishidan kam band bo‘lgan) 
korxonalarga, “inson resurslari” iborasi esa 2,5 ming kishidan ortiq band bo‘lgan yirik korxonalarga nisbatan 
qo‘llaniladi. 

“Xodim” iborasi o‘zbek tilining izohli lug‘atida “biror idora yoki muassasada ishlovchi kishi”, “xizmatchi” 
ma’nosida talqin etiladi. Masalan, savdo xodimi, xalq maorifi xodimi, meditsina xodimi, ilmiy xodim va h.k. Har 
bir tashkilotdagi xodimlar guruhlarini rasmiy va norasmiy turlarga bo‘lamiz. Rasmiy guruhlar tashkilot rahbarlari 
tomonidan ma’lum bir maqsadni amalga oshirish yo‘lida tuziladi. Ular rasmiy tashkilotning bir qismi sifatida 
namoyon bo‘ladi. Rasmiy guruhlarda vazifalar ishtirokchilar orasida taqsimlanadi. Rasmiy guruhlarning 3 ko‘ri-
nishi mavjud: 

■ vertikal guruh 
■ gorizontal guruh 
■ ishchi guruh.
Guruhlar hajmiga qarab ham ikkiga kichik va katta guruhlarga bo‘linadi. 
Kichik guruhlar tarkibi 5-12 kishidan iborat bo‘ladi. Kichik guruhlarda maqsadni amalga oshirish imkoniyati 

ancha kam bo‘ladi.
Katta guruhlarda maqsadni amalga oshirish tez va oson ko‘ringani bilan murakkablik jihatlari ham mavjud. 

Unda o‘zaro kelishuv va bir fikrga kelish juda qiyin bo‘ladi.
Boshqaruv personalida ajratib ko‘rsatiladigan ikkinchi guruh – mutaxasislar bo‘lib, ular boshqaruvga doir 

qarorlar tayorlash va ishlab chiqish funksiyasini bajaradilar. Bular ixtisoslashgan xodimlar bo‘lib, ishlab chiqa-
rish jarayonini berilgan vaqt yoki oraliq mobaynida tavsiflovchi axborotni qayta ishlash va tahlil qilishni ta’min-
laydilar. Ular analitik ma’lumotlar asosida ishlab chiqarish yoki boshqarish xarakteridagi ayrim funksional ma- 
salalarni hal qilish variantlarini ishlab chiqishni ta’minlaydilar. Boshqaruv mutaxasislari boshqaruv funksiyalari 
va ularning kasbiy tayorgarligi nuqtayi nazaridan tasniflanadi. Mutaxasislar guruhiga muxandislar, iqtisodchilar, 
muxosiblar (buxgalterlar), yuristlar va shu kabilar kiradi.

Rahbarlar va mutaxasislarning faoliyatini ta’minlash bilan bog‘liq bo‘lgan xilma-xil ishlarni bajaruvchi xo- 
dimlar “boshqa xizmatchilar” toifasiga kiradi. Ular, odatda, boshqaruvga doir ayrim tadbirlar bo‘yicha guruhlarga 
bo‘linadilar. Ular tarkibiga kotiblar, matn ko‘chiruvchilar,texniklar, laborantlar va boshqa shaxslar kiradi. Ularning 
asosiy vazifasi –  rahbarlar va mutaxassislarga boshqaruvga doir qarorlar ishlab chiqish va amalga oshirishda 
axborot xizmati ko‘rsatishni amalga oshirishdan iborat.

Hozirgi vaqtda ishlab chiqarishning samaradorligi ko‘p jihatdan tashkilotni boshqaruvchi personalning 
kundalik ishlari samaradorligi bilan belgilanadi.O‘z navbatida, boshqaruv personali faoliyatining samarador-
ligi uning mehnatini oqilona tashkil etish bilan ta’minlanadi. Ishlab chiqarish jamoasida boshqaruv personali 
mehnatini tashkil etishni takomillashtirish:

a) jamoani boshqarishdagi mehnat taqsimoti shakllarini o‘rganish va tahlil qilishga;
b) ish o‘rinlarini tashkil etishga;
d) ishlarni bajarish usullariga; 
e) texnika vositalaridan va mehnatni ilmiy asosda tashkil etish (MIT)ning boshqa tarkibiy qismlaridan foy-

dalanishga asoslanadi.
Rahbar va mutaxasis ishining maqsadlari va mazmuni umuman xodimning o‘zini ham tashkil etish nuqtayi 

nazaridan olib qaralishi kerak. Agar xodim faoliyatining maqsadlari noanik belgilangan bo‘lsa yoki u mazkur 
maqsadlarni yaxshi tasavvur etmasa, u holda samarali ishlash uchun shart-sharoitlar mavjud emasligi haqida 
gapirishi mumkin va bu holatda xodim doimiy ish vaqtida stress holatida bo‘ganligi sabab, boshqaruv jara-
yonida nizo keltirib chiqarishi mumkin.

“Nizо – bu o‘zarо kelishmоvchilik yoki qarama-qarshilik, dushmanlik, adоvat оrqasida tug‘ilgan hоlat, 
munоsabat; iхtilоf, nifоq”. Adоvat, iхtilоf, nifоq tufayli o‘zarо janjallar sоdir bo‘ladi. Оdamlar janjal haqida o‘yla- 
ganlarida dushmanlik, qo‘rqitish, bоsqinchlik, tоrtishuv kabi nохushliklarni nazarda tutishadi. 

Bоshqarish jarayonida nizо – bu rahbar, ishchi va bоshqa хоdimlar o‘rtasida muayyan masalalarni hal qi- 
lishda tоmоnlarning bir-biri bilan bir yechimga kela оlmaganligi tufayli vujudga keladigan vaziyatdir. 

Stress – inglizcha (stress) so‘zidan оlingan bo‘lib, asabiylik, keskinlik degan ma’nоlarni anglatadi. Asabiylik 
turli jismоniy va aqliy ishlar haddan оshib ketishi, хavfli vaziyat tug‘ilgan paytlarda, zarur chоralarni zudlik bilan 
tоpishga majbur bo‘lganda vujudga keladigan ruhiy hоlatdir. 

Xodimning shaxsiy mehnatini fan va ilg‘or tajriba yutuqlaridan foydalanishga, texnikaviy vositalarni tatbiq 
etishga asoslangan holda tashkil etishni, lavozim vazifalarini bajarish jarayonida xodim bilan foydalaniladigan 
texnika vositalari o‘rtasida o‘zaro ta’sir ko‘rsatishni eng yaxshi tarzda o‘rnatish imkonini beradigan bilim sohasi 
personal menejmenti deyiladi.

Personal menejmentining ilmiy asosini boshqaruv faoliyati tajribasida to‘plangan hamda boshqaruv per-
sonali mehnat faoliyatini tashkil etish tamoyillari, usullari tarzida taqdim etilgan shaxsiy mehnatni tashkil etish 
to‘g‘risidagi butun bilimlar majmui tashkil etadi. Personal menejmenti fan sifatida rahbarlar, mutaxasislar va 
boshqa xizmatchilarning samarali mehnati omillari va shartlarini namoyon qiladi. Ana shu asosda nazariya 
ishlab chiqiladi, uning mazmuni boshqarish jarayonida kishilar oqilona faoliyatining tamoyillari,shakllari va usul-
lari hisoblanadi.

Qabul qilingan ta’rifdan kelib chiqib, personal menejmenti quyidagi o‘zaro bog‘langan masalalarni ilmiy 
asoslangan holda hal qilishni o‘z ichiga oladi:

■ boshqaruv apparatidagi mehnatni tashkil etish (mehnat taqsimoti, mehnatni mazmuniga ko‘ra tartibga 
solish, mehnatni vaqti bo‘yicha tartibga solish), tizimlar va ish usullarini tanlash;

■ shaxsiy mehnatni tashkil etishning o‘ziga xos muammolari (ish vaktini rejalashtirish va taqsimlash, 
tashrif buyuruvchilar oqimini boshqarish;

■ o‘ziga xos ish uslubi, yozishmalarni oqilona yuritish va xohakazolar.);
■ ish o‘rinlarini tashkil etish va jihozlash;
■ hisoblash va tashkiliy texnika vositalaridan foydalanishni tashkil etish.
Boshqaruv personali mehnatini tashkil etish mehnatni mazmuniga va vaqtiga ko‘ra tartibga solishning 

muayyan darajasini nazarda tutadi. Bu narsa xodimlarning lavozim vazifalarini bajarish vaqtidagi, boshqaruv 
qarorlarini qabul qilish hamda amalga oshirish chog‘idagi zarur tartib va uyushqoqlikni ta’minlaydi. Mehnatni 
tartibga solish mehnatni tashkil etishga xos bo‘lgan obyektiv qonuniyatlarga asoslangan muayyan qoidalar, 
yo‘riqnomalar, normativlarni belgilash va ularga qat’iy rioya qilinishini bildiradi.

Aqliy mehnat kishilari, odatda, o‘z ish o‘rinlarini oqilona tashkil etishga yetarli darajada e’tibor berishmaydi. 
Biroq, shuni esda tutish kerakki, barcha toifadagi mutaxassislar mehnatining samaradorligi ular faoliyatining 
xususiyati va shart-sharoitlaridan qat’iy nazar ko‘p jihatdan ish o‘rnini tashkil etish va jihozlashga bog‘liq bo‘ladi.
Aqliy mehnat bilan band bo‘lgan kishining ish o‘rni binoning bir qismidan iborat bo‘lib, bu yerda mehnat faoliyati 
ro‘y beradi va bu joy bajariladigan ishlarning mazmuniga muvofiq ravishda zarur mehnat vositalari bilan jihoz-
langan bo‘ladi.

Hozirgi vaqtda rahbar va mutaxassislar ish vaqtining 40-60 foizini birmuncha kamroq malakaga ega 
bo‘lgan mutaxassislar bajaradigan vazifalarni ado etishga sarflanmoqda. Ko‘p vaqt zarur axborotni,ma’lumot va 
hujjatlarni izlashga ketmoqda.Boshqaruv personalining ishi takomillashtirishga muhtojdir. Bu birinchi navbatda, 
rahbarlar va mutaxassislarning kundalik faoliyatida hisoblash texnikasi va tashkiliy texnika vositalaridan keng 
foydalanish yo‘li bilan eski operatsiyalarni avtomatlashtirishdan iborat bo‘lishi lozim. Bajariladigan vazifalarni 
avtomatlar zimmasiga yuklash ish vaqtining kamida 25%ini tejash imkonini beradi.

